
Rapport etter tilsyn ved EWOS AS avd. Florø  
Kontrollnummer: 2021.021.I.SFVL  
 
Kontaktpersonar ved tilsynet: 
Frå verksemda: 
Magnus Hjorthol  
Rune Ryland 
Haakon Furelid 
Monica Therese Langedal 
Asle Låstad 
Aslak Svindland 
Tor-Erik Røynesdal  

Frå Statsforvaltaren i Vestland: 
Grete Hamre  
Anette Heggøy   

Resultat frå tilsynet 
Denne rapporten gjeld resultatet frå tilsynet ved EWOS AS avd. Florø 23.11.2021. Rapporten 
er å sjå på som endeleg dersom vi ikkje får tilbakemelding om faktiske feil innan to veker 
etter at han er motteken. 

Statsforvaltaren i Vestland avdekka 1 avvik og ga 1 merknad under tilsynet.   
 
Avvik: 

• Verksemda oppfyller ikkje alle vilkåra i utsleppsløyvet 
 
Merknad: 

• Verksemda kan systematisere miljømåla sine på ein betre måte 
 
Avvika og merknaden er nærare omtalte frå side 4 og utover i rapporten.  
 
Oppfølginga etter tilsynet er nærare omtalt på side 3. 
 
 

Sted: Vår ref.(oppgi ved svar): 

Leikanger 2019/7436 

Dato: Dykkar ref.: 

20. desember 2021 Magnus Hjorthol 

Anette Heggøy  Grete Hamre  
overingeniør   senioringeniør 
  
Dokumentet er elektronisk godkjent 

 
Kopi til: Kinn kommune 

1. Informasjon om den kontrollerte verksemda 
 
Ansvarleg eining 

Namn: EWOS AS AVD FLORØ  

Organisasjonsnr.: 973083910  Eigd av: 979184832  

Bransjenr. (NACE-kode): 10.910 - Produksjon av fôrvarer til husdyrhold  

 
Kontrollert eining 

Namn:  EWOS AS avd. Florø Anleggsnr.:  4602.0011.01 

Kommune: Kinn  Fylke: Vestland  

Anleggsaktivitet: Fôrproduksjon   

Løyve gitt: 10. oktober 2012  Sist endra:   

 

2. Bakgrunn for tilsynet 
Tilsynet vart gjennomført for å kontrollere om verksemda held krava som er fastsette i eller 
med heimel i forureiningslova og produktkontrollova. Tilsynet vart gjennomført med heimel i 
forureiningslova § 48 og er ein del av Statsforvaltaren sitt risikobaserte industritilsyn for 
2021. 

Tilsynstema

• Internkontroll 

• Prosess og reinseutstyr 

• Utslepp til luft 

• Utslepp til vatn 

• Avfall  

• Kjemikal    
 
Rapporten gjeld avvik og merknader som vart avdekka under tilsynet. Han gir difor ingen 
fullstendig tilstandsvurdering av miljøarbeidet eller miljøstatusen til verksemda. 
 
Definisjonar 
Avvik: Manglande etterleving av krav fastsette i eller med heimel i lov. 

Merknad: Eit tilhøve som tilsynsetatane meiner det er naudsynt å peike på for å ivareta ytre 
miljø, men som ikkje er omfatta av definisjonen for avvik. 

Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til. Informasjon om verksemda og kommentarar til 
tema som vart tekne opp under inspeksjonen, men som ikkje vart klassifiserte som avvik 
eller merknader, kan også inngå her.  

3. Oppfølging etter inspeksjonen 
 EWOS AS avd. Florø pliktar å rette opp avviket som er omtalt i denne rapporten så snart som 
råd og seinast innan 01.02.2022. Statsforvaltaren føreset at tilhøvet vert retta opp slik at 
verksemda vert driven i samsvar med krava som er fastsette i eller med heimel i 
forureiningslova og produktkontrollova §§ 3 og 3a. 

4. Vedtak om gebyr  
Verksemder skal betale gebyr for tilsyn utførte av Statsforvaltaren. Gebyret skal dekke 
kostnader med førebuing, gjennomføring og oppfølging av tilsynet. Gebyrsatsar for tilsyn 
med verksemder etter forureiningslova er fastsette i kapittel 39 i forureiningsforskrifta. 

Vi viser til informasjon og varsel om gebyrplikt som vart gitt til verksemda i e-post datert 
09.11.2021.  

Ut frå forventa ressursbruk må EWOS AS avd. Florø AS betale eit gebyr på kr 20 300,- for 
tilsynet, jf. § 39-3 i forureiningsforskrifta. Dette svarer til gebyrsats 2 for tilsyn som varer ein 
dag. Miljødirektoratet vil sende dykk ein faktura for innbetaling til statskassa. 
Statsforvaltaren viser elles til forureiningsforskrifta kapittel 39 om innkrevjing av gebyr til 
statskassa.  
 
Klagerett 
Vedtaket om gebyr kan klagast på til Miljødirektoratet innan tre veker, jf. §§ 28 og 29 i 
forvaltningslova. Ein eventuell klage bør vere skriftleg grunngjeven. Han må vere adressert til 
Miljødirektoratet, men han skal sendast via Statsforvaltaren i Vestland. Statsforvaltaren vil 
vurdere endring av vedtaket eller sende saka vidare til Miljødirektoratet for endeleg vedtak. 
Gebyret som er fastsett ovanfor, må likevel betalast inn. Dersom Miljødirektoratet tek 
klagen til følgje, vil for mykje innbetalt beløp bli refundert.  
 
 

5. Innsyn  
Denne rapporten vil vere offentleg tilgjengeleg via postjournalen til Statsforvaltaren i 
Vestland (jf. offentleglova).  
 
 

6. Avvik  
Vi fann følgjande avvik under tilsynet: 
 
Avvik  
Verksemda oppfyller ikkje alle vilkåra i utsleppsløyvet 
 
Avvik frå:  
Utsleppsløyvet datert 10.10.2012, vilkår 3.1 Utsleppsavgrensingar 
 
Kommentarar 
I verksemda sitt utsleppsløyve er det sett grenseverdiar for utslepp til vatn, jf. vilkår 3.1. For 
feitt er grensa sett til 100 mg/l for prøve teken som stikkprøve. 
 
Vi har observert 
I eigenkontrollrapporten for 2020 har verksemda rapportert at konsentrasjonen av feitt i 
prosessavløpsvatnet har overstige grenseverdien i ein av fem målingar (240 mg/l). 
Verksemda opplyste under tilsynet at utsleppsgrensa også har vorte overstigen i 2021 (opp 
mot 400 mg/l). For å prøve å avdekke årsaka til dei høge måleresultata og dermed kunne 
setje inn høvelege tiltak, har verksemda auka talet på målingar i 2021. Verksemda har ikkje 
konkludert med kva som kan vere årsaka til dei høge verdiane. 

7. Merknader 
Vi gav følgjande merknad under tilsynet: 
 
Merknad  
Verksemda kan systematisere miljømåla sine på ein betre måte 
 
Kommentarar: 
I samsvar med internkontrollforskrifta § 5 andre ledd, punkt 4, skal verksemda fastsetje mål 
for ytre miljø. 

Gode mål er ein viktig føresetnad for gode planar og aktivitetar, og dei bør vere så konkrete 
som mogleg. Samstundes er det viktig at verksemda også set seg meir overordna mål. 
Fastsetjing av målbare mål og evaluering av måloppnåing bør vere tema på leiarmøte. 

Ein hugseregel for å kunne utforme gode mål er at dei skal vere SMARTE: 

• Spesifikke – t.d. målt per tonn produsert eller mengd ressurs som er forbrukt   

• Målbare – kunne dokumentere at måla vert nådde 

• Ambisiøse – noko å strekke seg etter 

• Realistiske – må ha tru på at måla kan nåast 

• Tidfesta – fastsetjing av når dei skal vere oppnådde 

• Enkle – lette å hugse 
 
Verksemda har etablert ei rekke mål – både fabrikkspesifikke mål og meir overordna mål. 
Desse måla er til ein viss grad fastsette av Cargill-konsernet, som er ein industriaktør på 
verdsbasis og som verksemda er ein del av.  

Døme på fabrikkspesifikke mål er mottak av råstoff og levering av produkt i bulk, betre 
reinsing av prosessavløpsvatn, reinsing av vatn frå båtar, reduksjon av forbruk av vassforbruk 
og utfasing av LNG. Måla er å finne i ulike styringssystem, og det kan då vere ei utfordring for 
verksemda å ha oversikt over miljømåla og kunne nytte dei som styringsparametrar for eit 
systematisk ytre miljø-arbeid.  
 
 

8. Andre tilhøve

• Revidering av utsleppsløyvet: Verksemda har utsleppsløyve etter forureiningslova frå 
2012. Det er no på tide med ein gjennomgang og ei eventuell oppdatering av løyvet slik 
at det samsvarar med nye krav, m.a. luktgrenser og andre vilkår knytte til 
luktproblematikk, jf. Miljødirektoratet sin luktrettleiar (TA 3019/2013) og krav nedfelte i 
BAT-referansedokumentet for næringsmiddelproduksjon (BREF FDM). 

 

• Oppfølging av BAT-utgreiing: I følgje BAT-konklusjonane for næringsmiddelproduksjon 
(BATC FDM), er verksemder som produserer fôr samansett av ulike ingrediensar 
(compound feed), ikkje omfatta av utsleppsgrensene (BAT-AEL), jf. BAT 12 med 
tilhøyrande tabellar.  

• Reduksjon av vassforbruk: Verksemda har utført ei rekke tiltak for å redusere 
vassforbruket, m.a. ved gjenbruk av vatnet. Dette har ført til reduksjon av vassforbruket 
frå 2019 til 2020 sjølv om produksjonen har auka dei siste åra. Verksemda jobbar med 
fleire planar som gjeld reduksjon av vassforbruk. 

 

• Eige reinseanlegg for vaskevatn frå båtar: Båtane kunne tidlegare sleppe ut vaskevatn frå 
prevask/skyljing av tankar om bord direkte til sjø. Dette regelverket er no endra, noko 
som har ført til at verksemda frå 1. januar 2021 har vorte pålagd å ta imot vaskevatnet.  
Verksemda har planlagt å bygge eit eige reinseanlegg for vaskevatnet frå båtane  

 

• Nytt reinsetrinn: Verksemda har planar om å bygge eit nytt reinsetrinn som skal omfatte 
avløpsvatn frå både det eksisterande reinseanlegget og frå det planlagde anlegget for 
vaskevatn frå båtar. Reinsetrinnet skal plasserast like etter dei to avløpsstraumane går 
saman og før prosessavløpsvatnet vert sleppt inn på Kinn kommune sin pumpestasjon.  

 

• Utslepp av støv: I utsleppsløyvet har verksemda krav til at aktivitetane skal vere lagde 
opp på ein slik måte at sjenerande støv ikkje slepper ut av produksjons- og 
transportsystema. Maksimalt tillate nedfall av støv skal ikkje vere høgare enn 5 g/m2 i 
gjennomsnitt målt over 30 dagar, jf. vilkår 4.5 i løyvet. I BAT-konklusjonane som er 
spesifikke for produsentar av dyrefôr, er det sett krav om å redusere punktutslepp av 
støv, jf. BAT 17 med tilhøyrande tabellar. Verksemda har kontrakt med SINTEF Norlab om 
støvmålingar. 

 

• Miljørisikovurdering: Verksemda opplyste at dei nyttar rotårsaksanalysar og  
handlingsplanar knytte til avvik og nesten-hendingar som verktøy i arbeidet med 
miljørisikovurderinga. Sidan verksemda er del av eit stort internasjonalt konsern, har dei 
også høve til å nytte erfaringar frå aktuelle hendingar og andre vurderingar utførte ved 
andre verksemder i konsernet i samband med miljørisikovurderinga. Ein systematisk 
gjennomgang av alle prosessar og aktivitetar med bakgrunn i korleis desse kan påverke 
det ytre miljøet, vil også kunne vere eit godt utgangspunkt for risikovurderinga. På den 
måten vert det ikkje berre teke omsyn til noko som har hendt, men også potensielle 
hendingar.  

Det vart også opplyst om at verksemda deltek i HMS-samarbeid med andre verksemder i 
Florø. I tillegg har HMS-leiarane ved EWOS-fabrikkane i Noreg jamlege møte der 
risikovurdering er tema. 

 

• Måleresultat: Verksemda kjøper laboratorietenester frå Eurofins. For å kunne bruke 
analyseresultata på ein effektiv måte, t.d. for å følgje opp nye eller endra tiltak som 
verksemda set i verk, er det viktig at resultata ligg føre så raskt som mogleg. Ofte kan det 
ta noko tid frå ein prøve vert send til laboratoriet for analyse til analyserapporten er 
ferdig. Resultata frå analyse av enkelparametrar ligg ofte føre på ulike tidspunkt medan 
rapporten først vert send når alle resultata er klare. Eurofins tilbyr kundane sine å 
opprette online-brukarar til database for analyseresultat. På den måten kan verksemda 
sjølv gå inn og sjekke enkeltresultata når dei ligg føre. 

• Utslepp til luft: Verksemda har eit forbrenningsanlegg for reine brensel, no kalla 
«mellomstort forbrenningsanlegg». Dette anlegget nyttar LNG som brensel og er omfatta 
av kapittel 27 i forureiningsforskrifta. Dette kapittelet vart endra i frå 1. juli 2021, og 
verksemda må avklare om det ligg føre endringar som kan ha noko å seie for drift og 
oppfølging av forbrenningsanlegget.   

 
 

9. Dokumentunderlag 
Lovgrunnlaget for tilsynet var: 

• Lov om vern mot forurensninger og om avfall (forureiningslova) 

• Lov om kontroll med produkter og forbrukertjenester (produktkontrollova) §§ 3 og 3a 

• Forskrift om begrensning av forurensning (forureiningsforskrifta)  

• Forskrift om gjenvinning og behandling av avfall (avfallsforskrifta) 

• Forskrift om systematisk helse-, miljø- og sikkerhetsarbeid i virksomheter 
(internkontrollforskrifta) 

• Løyve til verksemd etter forureiningslova frå Statsforvaltaren 
 
 

10. Informasjon til verksemda 
Regelverk som det vart informert om: 

• Lov om vern mot forurensninger og om avfall (forureiningslova) 

• Lov om kontroll med produkter og forbrukertjenester (produktkontrollova) §§ 3 og 3a) 

• Forskrift om begrensning av forurensning (forureiningsforskrifta), spesielt kapittel 27 
som gjeld forureining frå mellomstore forbrenningsanlegg 

• Forskrift om gjenvinning og behandling av avfall (avfallsforskrifta) 

• Forskrift om systematisk helse-, miljø- og sikkerhetsarbeid i virksomheter 
(internkontrollforskrifta) 

 
 
 
 
 
 


